
shrIsarasvatIstotram

శ్రీసరస్వతీస్తోత్రమ్ 
Document Information

Text title : sarasvatIstotram

File name : sarasvatistotrabrahma.itx

Category : devii, sarasvatI, stotra, vyAsa, devI

Location : doc_devii

Author : Brahmadeva

Proofread by : Ravin Bhalekar ravibhalekar at hotmail.com, Sri Raghava Kiran Mukku

msrkiran at gmail.com

Latest update : June 30, 2004; December 31, 2018

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 2, 2024

sanskritdocuments.org



shrIsarasvatIstotram

శ్రీసరస్వతీస్తోత్రమ్ 

ఆరూఢాసరస్వతీస్తోత్రమ్  చ
శ్రీగణేశాయ  నమః ।
ఓం అస్య శ్రీసరస్వతీస్తోత్రమన్త్రస్య    । బ్రహ్మా  ఋషిః ।
గాయత్రీ ఛన్దః  । శ్రీసరస్వతీ  దేవతా ।
ధర్మార్థకామమోక్షార్థే  జపే వినియోగః ।
ఆరూఢా శ్వేతహంసే భ్రమతి  చ గగనే దక్షిణే చాక్షసూత్రం
వామే హస్తే చ దివ్యామ్బరకనకమయం పుస్తకం జ్ఞానగమ్యా  ।
సా వీణాం వాదయన్తీ స్వకరకరజపైః  శాస్త్రవిజ్ఞానశబ్దైః  
క్రీడన్తీ   దివ్యరూపా కరకమలధరా భారతీ సుప్రసన్నా  ॥ ౧॥
శ్వేతపద్మాసనా దేవీ శ్వేతగన్ధానులేపనా  ।
అర్చితా మునిభిః సర్వైః  ఋర్షిభిః  స్తూయతే సదా ।
ఏవం ధ్యాత్వా సదా దేవీం వాఞ్ఛితం లభతే నరః ॥౨॥
శుక్లాం  బ్రహ్మవిచారసారపరమామాద్యాం  జగద్వ్యాపినీం
వీణాపుస్తకధారిణీమభయదాం జాడ్యాన్ధకారాపహామ్  ।
హస్తే స్ఫాటికమాలికాం విదధతీం పద్మాసనే సంస్థితాం
వన్దే తాం పరమేశ్వరీం భగవతీం బుద్ధిప్రదాం   శారదామ్ ॥ ౩॥
యాకున్దేన్దుతుషారహారధవలా  యా శుభ్రవస్త్రావృతా 
యా వీణావరదణ్డమణ్డితకరా  యా శ్వేతపద్మాసనా ।
యాబ్రహ్మాచ్యుతశఙ్కరప్రభృతిభిర్దేవైః     సదా వన్దితా
సా మాం పాతు సరస్వతీ భగవతీ నిఃశేషజాడ్యాపహా ॥ ౪॥
బీజమన్త్రగర్భిత  స్తుతిః -
హ్రీం  హ్రీం  హృద్యైకబీజే  శశిరుచికమలే కల్పవిస్పష్టశోభే
భవ్యే భవ్యానుకూలే కుమతివనదవే విశ్వవన్ద్యాంఘ్రిపద్మే   ।
పద్మే పద్మోపవిష్టే ప్రణతజనమనోమోదసమ్పాదయిత్రి

1



శ్రీసరస్వతీస్తోత్రమ్ 

ప్రోత్ఫుల్లజ్ఞానకూటే    హరినిజదయితే దేవి సంసారసారే ॥ ౫॥
ఐం ఐం ఐం దృష్టమన్త్రే  కమలభవముఖామ్భోజభూతస్వరూపే
రూపారూపప్రకాశే  సకలగుణమయే నిర్గుణే  నిర్వికారే ।
న స్థూలే  నైవ  సూక్ష్మేఽప్యవిదితవిభవే నాపి విజ్ఞానతత్త్వే
విశ్వే విశ్వాన్తరాత్మే సురవరనమితే నిష్కలే నిత్యశుద్ధే ॥౬॥
హ్రీం  హ్రీం  హ్రీం  జాప్యతుష్టే హిమరుచిముకుటే వల్లకీవ్యగ్రహస్తే 
మాతర్మాతర్నమస్తే దహ దహ జడతాం దేహి బుద్ధిం  ప్రశస్తామ్  ।
విద్యే వేదాన్తవేద్యే పరిణతపఠితే మోక్షదే ముక్తిమార్గే ।
మార్గాతీతస్వరూపే  భవ మమ వరదా శారదే శుభ్రహారే  ॥ ౭॥
ధీం ధీం ధీం ధారణాఖ్యే ధృతిమతినతిభిర్నామభిః కీర్తనీయే
నిత్యేఽనిత్యే నిమిత్తే మునిగణనమితే నూతనే వై పురాణే ।
పుణ్యే పుణ్యప్రవాహే  హరిహరనమితే నిత్యశుద్ధే సువర్ణే
మాతర్మాత్రార్ధతత్త్వే    మతిమతి మతిదే మాధవప్రీతిమోదే  ॥౮॥
హ్రూం హ్రూం హ్రూం  స్వస్వరూపే దహ దహ దురితం పుస్తకవ్యగ్రహస్తే
సన్తుష్టాకారచిత్తే  స్మితముఖి సుభగే జృమ్భిణి స్తమ్భవిద్యే ।
మోహేముగ్ధప్రవాహే   కురు మమ విమతిధ్వాన్తవిధ్వంసమీడే
గీర్గౌర్వాగ్భారతి  త్వం కవివరరసనాసిద్ధిదే  సిద్ధిసాధ్యే  ॥౯॥
ఆత్మనివేదనమ్ -

స్తౌమి త్వాం త్వాం చ వన్దే మమ ఖలు రసనాం నో కదాచిత్త్యజేథా
మా మే బుద్ధిర్విరుద్ధా  భవతు న చ మనో దేవి మేయాతు పాపమ్ ।
మా మే దుఃఖం కదాచిత్క్వచిదపి విషయేఽప్యస్తు మే నాకులత్వం
శాస్త్రే వాదే కవిత్వే ప్రసరతు  మమ ధీర్మాస్తు కుణ్ఠా కదాపి ॥ ౧౦॥
ఇత్యేతైః  శ్లోకముఖ్యైః   ప్రతిదినముషసి  స్తౌతి యో భక్తినమ్రో
వాణీ వాచస్పతేరప్యవిదితవిభవో వాక్పటుర్మృష్టకణ్ఠః   ।
సః స్యాదిష్టాద్యర్థలాభైః    సుతమివ సతతం పాతితం సా చ దేవీ
సౌభాగ్యం తస్య లోకే ప్రభవతి  కవితా విఘ్నమస్తం వ్రయాతి  ॥ ౧౧॥
ర్నివిఘ్నం తస్య విద్యా ప్రభవతి  సతతం చాశ్రుతగ్రన్థబోధః  
కీర్తిస్రైలోక్యమధ్యే   నివసతి వదనే శారదా తస్య సాక్షాత్ ।
దీర్ఘాయుర్లోకపూజ్యః   సకలగుణనిధిః సన్తతం రాజమాన్యో

వాగ్దేవ్యాః  సమ్ప్రసాదాత్త్రిజగతి  విజయీ జాయతే సత్సభాసు ॥ ౧౨॥
ఫలశ్రుతిః  -
బ్రహ్మచారీ  వ్రతీ  మౌనీ త్రయోదశ్యాం  నిరామిషః ।
సారస్వతో జనః పాఠాత్సకృదిష్టార్థలాభవాన్   ॥ ౧౩॥
పక్షద్వయే త్రయోదశ్యామేకవింశతిసంఖ్యయా  ।
అవిచ్ఛిన్నః పఠేద్ధీమాన్ధ్యాత్వా   దేవీం సరస్వతీమ్ ॥ ౧౪॥
సర్వపాపవినిర్ముక్తః సుభగో లోకవిశ్రుతః  ।
వాఞ్ఛితం ఫలమాప్నోతి లోకేఽస్మిన్నాత్ర సంశయః ॥ ౧౫॥
బ్రహ్మణేతి  స్వయం ప్రోక్తం   సరస్వత్యాః స్తవం  శుభమ్ ।
ప్రయత్నేన  పఠేన్నిత్యం సోఽమృతత్త్వాయ కల్పతే ॥ ౧౬॥
॥ ఇతి రుద్రయామలతన్త్రాన్తర్గతం     శ్రీమద్బ్రహ్మణా  విరచితం

సరస్వతీస్తోత్రం  అథవా ఆరూఢాసరస్వతీస్తోత్రం  సమ్పూర్ణమ్  ॥

